
Greenland Airports International A/S-imi aktiaatit tamakkerlugit pissarsiarinissaat siunertaralugu,
Naalakkersuisut naalagaaffiup oqartussaasuinut saaffiginninnissamik peqquneqgarnissaannik Inatsisartut
aalajangiiffigisassaattut siunnersuut.

(Inatsisartunut ilaasortaq, Pele Broberg, Naleraq)

Siunnersuuteqartup siunertaa paasinarpoq.

Siunissaq ungasinnerusoq eqqarsaatigalugu Greenland Airports International A/S maanna naalagaaffiup
minnerusumik piginneqgataaffigisaata tigujartuaarneqgarnissaa piviusorsiortuusinnaasoq Atassummiit
isumagarpuguttaaq.

Tassami tamanna takoreernikuuarput siornatigut Air Greenland mittarfissualiortiternermut
isumagqatigiissummut ilaatillugu tamakkiisumik pigileratsigu.

Tassanilu malittaanik naalagaaffimmit aningaasaleeqataaffigineqartumik Nalik Venture (Taamanikkut
Greenland Venture) pegatigiillutik Vaekstfonden-ilu nunatsinni inuussutissarsiutegarnikkut
ineriartortitseqginnissamut aningaasaleeqatigiipput, taakkuli kukkunerpaanut aningaasaliissutiginegarmata
gangali ogaluttuaannanngoreersimalerput, atsiornikuullugik uggornanngitsoorneq ajorpogq.

Oqaluttuarisaanermi aningaasaliinerit sanaartornerillu nunatsinni annersaat, nunatta sutigut tamatigut
ineriartorluarnerusinnaanissaanik aallaaveqartut ilisimaarineqarpoq, tamannalu aamma uagut Atassummit
taaseqataaffigisimanera ullog manna tikillugu peqqissimissutiginngisaannarparput. Tassami ukiorpanni
ingasammik nunatta avannaa aningaasivissuartut nunatta sinneranut atorneqartuarnikuulluni, kiisami
annertuumik inerisaataasussamik tuninegarmat.

llulissani imarpik qulaallugu mittarfegalernissaqg tassaammat, nunatta avannaani najugaqartuusut nunatta
avataanukassatillutik taamarsuaq kujavartariaarunnissaanittaaq siunnerfegartoq. lla siuariaallaat
malunnassaqaaq!

Sulili mittarfiit sanaartornegarneri naammassinngitsut piginneqgataassutit tiguniarnissaat isuma
ajunngikkaluaqisoq, ganoq piviusorsiortiginersoq eqqarsarnartogarpoq, imaanngilarli kinguarsaaniartugut,
tassami partiip siunnersuuteqartuusup tassunga sagitinniakkajuttarpallaagimmagu, sulegataarusuppugut
pissuserissaartumilli! Tamakkiisumik inuiagatigiinnit pigineqalernissaa suleqatigiiffigissaggaarparput.

Taamaammat suli siunertaq kivitiinnarusunnagu Naalakkersuisut ogariartuutaat paasilluarlugu
allannguutissatut siunnersuutaat ilalerparputtaaq, ataatsimiitsitaliamillu suliarilluagginneqarnissaa
innersuullugu.



